MINUTI

KAMRA TAD-DEPUTATI

KUMITAT PERMANENTI DWAR IL-KONTIJIET PUBBLIĊI

LAQGĦA NRU. 7

L-Erbgħa, 5 ta' Mejju, 2004.

Il-Kumitat Permanenti dwar il-Kontijiet Pubbliċi ltaqa' fil-Palazz, il-Belt Valletta, fis-7:05 p.m. 

L-Onor. Charles Mangion, President tal-Kumitat, ippreseda.

PREŻENTI

L-Onor. Chris Agius; l-Onor. Tonio Fenech (Segretarju Parlamenari); l-Onor. Robert Arrigo (sostitut); l-Onor. Charles Buhagiar (sostitut); l-Onor. Ċensu Galea, (Ministru għall-Kompetittivita` u Komunikazzjoni) (sostitut); u l-Onor. Jesmond Mugliett (Ministru għall-Iżvilupp Urban u Toroq) (sostitut) kienu preżenti.

TALBA

L-Iskrivana qalet it-Talba.

MINUTI

Il-Minuti tal-Laqgħa Nru. 6 li saret fit-8 ta’ Marzu, 2004 ġew konfermati. 

Il-Kumitat stieden lis-Sur Joseph G. Galea, Awditur Ġenerali, u lil xi uffiċjali li kienu qed jakkumpanjawh sabiex jieħdu parti fil-Kumitat.

KORRISPONDENZA

Iċ-Chairman informa lill-Kumitat li kien irċieva din il-korrispondenza: 

1. Risposta mingħand iċ-Chairman tal-Malta Shipyards rigward it-talba li kienet għamlet l-Onor. Helena Dalli; u

2. Talba mingħand Alvise Memmo, l-ambaxxatur Taljan għal Malta, sabiex il-Commissione Finanze e Tesoro Taljan jiltaqa’ mal-PAC Malti.  

Iċ-Chairman għarraf lill-Membri tal-Kumitat li d-data għal din il-laqgħa kienet ġiet set għall-10 ta’ Mejju fis-7:00p.m.

PERFORMANCE AUDIT REPORT BY THE AUDITOR GENERAL ON ROAD CONSTRUCTION AND RESTORATION CONTRACTS 

Il-Perit Lino Zammit, Assistant Chief Executive, Malta Transport Authority u s-Sur Wilfred Aquilina, Audit Manager fl-Uffiċċju Nazzjonali tal-Verifika ħadu sehem fil-Kumitat fejn sarulhom xi mistoqsijiet dwar l-imsemmi rapport.

Id-diskussjoni dwar il-Performance Audit Report ġiet interrotta u baqgħet aġġornata.

Qabel ma aġġorna l-Kumitat iċ-Chairman qara ittra mibgħuta mill-Onor. Noel Farrugia lil Mr Speaker u kkuppjata lilu, fejn fiha kien qed jiġi mitlub li ssir indaġni dwar iċ-ċifra li ntnefqet għal kirjiet tal-vetturi fil-Ministeru tat-Turiżmu.  Fuq suġġeriment taċ-Chairman, il-Kumitat qabel li kif sar f’okkażjonijiet oħra, l-ittra tintbagħat lill-ministeru konċernat sabiex jagħti r-risposta tiegħu imbagħad wara, iż-żewġ aspetti tagħha jiġu diskussi fil-Kumitat li min-naħa tiegħu jagħmel ir-riferenzi meħtieġa.
Fid-8:55 p.m. il-Kumitat aġġorna għal data u b’aġenda li jiġu komunikati aktar tard. 

